
Татарстан Республикасы муниципаль районнарының җирле үзидарә органнарына территорияләрендә хәрби комиссариатларның структур бүлекләре булмаган җирлекләрнең җирле үзидарә органнары тарафыннан беренчел хәрби исәпкә алуны башкаруга Россия Федерациясе вәкаләтләрен гамәлгә ашыру өчен муниципаль район составына керүче җирлекләр бюджетларына субвенцияләр  исәпләү һәм бирү буенча  Татарстан Республикасының дәүләт вәкаләтләрен бирү турында 

(исеме 2021 елның 16 июлендәге 51-ТРЗ номерлы   
Татарстан Республикасы Законы редакциясендә)
Татарстан Республикасы

 Законы
	
	Татарстан Республикасы 

Дәүләт Советы тарафыннан 

2006 елның 16 ноябрендә 

кабул ителде 


(2010 елның 30 июлендәге 62-ТРЗ номерлы, 2012 елның 30 ноябрендәге 
 80-ТРЗ номерлы, 2013 елның 16 октябрендәге 79-ТРЗ номерлы, 
2019 елның 27 сентябрендәге 72-ТРЗ номерлы, 2020 елның  21 июлендәге  
45-ТРЗ номерлы, 2021 елның 16 июлендәге 51-ТРЗ номерлы 
Татарстан Республикасы законнары редакциясендә)
Әлеге Закон “Россия Федерациясендә җирле үзидарә оештыруның гомуми принциплары турында”  2003 елның  6 октябрендәге 131-ФЗ номерлы  Федераль закон, “Татарстан Республикасында җирле үзидарә турында” 2004 елның 28 июлендәге 45-ТРЗ номерлы Татарстан Республикасы Законы, Россия Федерациясе Бюджет кодексы һәм Татарстан Республикасы Бюджет кодексы нигезендә муниципаль районнарның җирле үзидарә органнарына (алга таба – җирле үзидарә органнары) территорияләрендә хәрби комиссариатларның структур бүлекләре булмаган җирлекләрнең җирле үзидарә органнары тарафыннан беренчел хәрби исәпкә алуны башкаруга Россия Федерациясе вәкаләтләрен гамәлгә ашыру өчен җирлекләр бюджетларына Татарстан Республикасы бюджетыннан субвенцияләр исәпләү һәм бирү буенча Татарстан Республикасы дәүләт вәкаләтләрен бирә. (преамбула 2013 елның 16 октябрендәге 79-ТРЗ номерлы, 2021 елның  
16 июлендәге 51-ТРЗ номерлы Татарстан Республикасы законнары редакциясендә)
1 статья. Җирле үзидарә органнарына бирелә торган дәүләт вәкаләтләре (статья 2021 елның  16 июлендәге 51-ТРЗ номерлы Татарстан Республикасы Законы редакциясендә)
Территорияләрендә хәрби комиссариатларның структур бүлекләре булмаган җирлекләрнең җирле үзидарә органнарына Россия Федерациясе тарафыннан тапшырыла торган беренчел хәрби исәпкә алуны башкару вәкаләтләрен гамәлгә ашырганда барлыкка килә торган муниципаль район составына керүче җирлекләрнең чыгым йөкләмәләрен финанс белән тәэмин итү максатларында, муниципаль районнарның җирле үзидарә органнарына Татарстан Республикасының түбәндәге дәүләт вәкаләтләре бирелә (алга таба шулай ук – дәүләт вәкаләтләре):

1) Территорияләрендә хәрби комиссариатларның структур бүлекләре булмаган җирлекләрнең җирле үзидарә органнары тарафыннан беренчел хәрби исәпкә алуны башкаруга Россия Федерациясе вәкаләтләрен гамәлгә ашыру өчен җирлек бюджетына муниципаль район бюджетыннан субвенция исәпләү методикасы (әлеге Законга 1 нче кушымта) нигезендә җирлек бюджетына субвенция исәпләү;
2) муниципаль район составына керүче җирлекләр бюджетларына Татарстан Республикасы бюджетыннан бирелә торган субвенцияләр исәбеннән муниципаль районның вәкиллекле органының тиешле финанс елына (тиешле финанс елына һәм план чорына) муниципаль район бюджеты турындагы карары белән расланган бүлү нигезендә субвенцияләр бирү. 
2 статья. Татарстан Республикасында җирле үзидарә органнарына дәүләт вәкаләтләре бирелә торган муниципаль берәмлекләр исемнәре (статья 2021 елның  16 июлендәге 51-ТРЗ номерлы Татарстан Республикасы Законы редакциясендә)
Татарстан Республикасында түбәндәге муниципаль берәмлекләренең   җирле үзидарә органнарына дәүләт вәкаләтләре бирелә:

Әгерҗе муниципаль районы, Азнакай муниципаль районы, Аксубай муниципаль районы, Актаныш муниципаль районы, Алексеевск муниципаль районы, Әлки муниципаль районы, Әлмәт муниципаль районы, Апас муниципаль районы, Арча муниципаль районы, Әтнә муниципаль районы, Баулы муниципаль районы, Балтач муниципаль районы, Бөгелмә муниципаль районы, Буа муниципаль районы, Югары Ослан муниципаль районы, Биектау муниципаль районы, Чүпрәле муниципаль районы, Алабуга муниципаль районы, Зәй муниципаль районы, Зеленодольск муниципаль районы, Кайбыч муниципаль районы, Кама Тамагы муниципаль районы, Кукмара муниципаль районы, Лаеш муниципаль районы, Лениногорск муниципаль районы, Мамадыш муниципаль районы, Менделеевск муниципаль районы, Минзәлә муниципаль районы, Мөслим муниципаль районы, Түбән Кама муниципаль районы, Яңа Чишмә муниципаль районы, Нурлат муниципаль районы, Питрәч муниципаль районы, Балык Бистәсе муниципаль районы, Саба муниципаль районы, Сарман муниципаль районы, Спас муниципаль районы, Тәтеш муниципаль районы, Тукай муниципаль районы, Теләче муниципаль районы, Чирмешән муниципаль районы, Чистай муниципаль районы, Ютазы муниципаль районы. 

3 статья. Җирле үзидарә органнарының дәүләт вәкаләтләрен гамәлгә ашыру вакыты

Җирле үзидарә органнарына дәүләт вәкаләтләре чикләнмәгән вакытка бирелә.

4 статья. Муниципаль районнар бюджетларына бирелә торган субвенцияләрне  исәпләү тәртибе 

1. Татарстан Республикасы бюджетыннан муниципаль районнар бюджетларына бирелә торган субвенцияләрнең гомуми күләме һәм аны муниципаль районнар арасында бүлү, әлеге Законга 2 нче кушымтага таянып, Территорияләрендә хәрби комиссариатларның структур бүлекләре булмаган җирлекләрнең җирле үзидарә органнары тарафыннан беренчел хәрби исәпкә алуны башкаруга Россия Федерациясе вәкаләтләрен гамәлгә ашыру өчен муниципаль район составына керүче җирлекләр бюджетларына тапшырыла торган Татарстан Республикасы бюджетыннан муниципаль районнар бюджетларына субвенцияләр исәпләү методикасы нигезендә башкарыла.  (1 өлеш 2019 елның 27 сентябрендәге 72-ТРЗ номерлы, 2021 елның  16 июлендәге 51-ТРЗ номерлы   Татарстан Республикасы законнары редакциясендә)
2. Әлеге  статьяның беренче өлешендә күрсәтелгән һәм муниципаль районнар бюджетларына бирелә торган субвенцияләр күләме чираттагы финанс елына һәм план чорына Татарстан Республикасы бюджеты турында Татарстан Республикасы Законы белән билгеләнә. (2 өлеш 2019 елның 27 сентябрендәге 72-ТРЗ номерлы Татарстан Республикасы Законы редакциясендә)
5 статья. Дәүләт вәкаләтләрен гамәлгә ашыру өчен җирле үзидарә органнарына бушлай файдалануга тапшырыла торган матди чаралар (статья 2010 елның 30 июлендәге 62-ТРЗ номерлы Татарстан Республикасы Законы редакциясендә)
Татарстан Республикасы милкендәге матди чаралар, әлеге Законда каралган дәүләт вәкаләтләрен гамәлгә ашыруны тәэмин итү кирәк булган  очракта, Тапшырыла торган матди чаралар исемлеге нигезендә җирле үзидарә органнарына бушлай файдалануга тапшырыла.

Тапшырыла торган матди чаралар исемлеген әзерләү, аны раслау һәм матди чараларны тапшыру турында карар кабул итү Татарстан Республикасы башкарма хакимиятенең финанс сәясәте өлкәсендә вәкаләтле органының  җирле үзидарә органнары тәкъдимнәрен исәпкә алып әзерләнгән мөрәҗәгате нигезендә Татарстан Республикасы башкарма хакимиятенең мөлкәти мөнәсәбәтләр өлкәсендә вәкаләтле органы тарафыннан гамәлгә ашырыла.
6 статья. Дәүләт вәкаләтләрен гамәлгә ашырганда җирле үзидарә органнары хокуклары һәм бурычлары

1. Җирле үзидарә органнары дәүләт вәкаләтләрен гамәлгә ашырганда түбәндәгеләргә хокуклы:

1) дәүләт вәкаләтләрен гамәлгә ашыру мәсьәләләре буенча актлар бастырып чыгарырга; 

2) муниципаль берәмлек уставында каралган очракларда һәм тәртиптә дәүләт вәкаләтләрен гамәлгә ашыру өчен үз матди һәм финанс чараларыннан файдаланырга;

3) дәүләт вәкаләтләрен гамәлгә ашыру мәсьәләләре буенча консультатив һәм методик ярдәм алырга (3 пункт 2021 елның  16 июлендәге 51-ТРЗ номерлы   Татарстан Республикасы Законы редакциясендә)
2. Җирле үзидарә органнары дәүләт вәкаләтләрен гамәлгә ашырганда түбәндәгеләрне үтәргә тиеш:

1)  дәүләт вәкаләтләрен гамәлгә ашыруга махсус вәкаләтле җирле үзидарә органнарын һәм җирле үзидарәнең вазыйфаи затларын билгеләргә; 
(1 пункт 2021 елның  16 июлендәге 51-ТРЗ номерлы   Татарстан Республикасы Законы редакциясендә)

2) дәүләт вәкаләтләрен гамәлгә ашыру өчен бирелгән субвенцияләрнең исәбен алырга һәм аларның максатчан файдаланышын тәэмин итәргә; (2 пункт 2021 елның  16 июлендәге 51-ТРЗ номерлы   Татарстан Республикасы Законы редакциясендә)

3) дәүләт вәкаләтләрен  гамәлгә ашыру һәм субвенцияләрне сарыф итү турында Татарстан Республикасы башкарма хакимиятенең вәкаләтле  органнарына хисап бирергә; (3 пункт 2010 елның 30 июлендәге 62-ТРЗ номерлы, 2021 елның  16 июлендәге 51-ТРЗ номерлы   Татарстан Республикасы законнары редакциясендә)
4) Татарстан Республикасының дәүләт хакимияте органнары гарызнамәсе буенча дәүләт вәкаләтләрен гамәлгә ашыруга бәйле мәгълүматны, материалларны һәм документларны бирергә;

5) Татарстан Республикасы башкарма хакимиятенең вәкаләтле органнарына җирле үзидарә органнары тарафыннан дәүләт вәкаләтләренең  гамәлгә ашырылуын тикшереп торуны оештыруда кирәкле ярдәм күрсәтергә; (5 пункт 2010 елның 30 июлендәге 62-ТРЗ номерлы Татарстан Республикасы Законы редакциясендә)
6) дәүләт вәкаләтләре туктатылган очракта,  файдаланылмый калган субвенцияләрне, шулай ук матди чараларны кире кайтарып бирергә. (6 пункт 2021 елның  16 июлендәге 51-ТРЗ номерлы   Татарстан Республикасы Законы редакциясендә)

7 статья. Җирле үзидарә органнары дәүләт вәкаләтләрен гамәлгә ашырганда Татарстан Республикасы дәүләт хакимияте органнарының хокуклары һәм бурычлары

1. Җирле үзидарә органнары дәүләт вәкаләтләрен гамәлгә ашырганда Татарстан Республикасы дәүләт хакимияте органнары түбәндәгеләргә хокуклы:

1) үтәлүе мәҗбүри булган норматив хокукый актлар кабул итәргә һәм аларның үтәлешен тикшереп  торырга;

2) дәүләт вәкаләтләрен гамәлгә ашыруга бәйле мәгълүматны, материалларны һәм документларны соратып алырга;

3) җирле үзидарә органнары яисә аларның вазыйфаи затлары тарафыннан дәүләт вәкаләтләрен гамәлгә ашыру барышында җибәрелгән хаталарны бетерү, шул исәптән әлеге Закон таләпләрен бозуларны бетерү буенча язма күрсәтмәләр  бирергә;

4) дәүләт вәкаләтләрен гамәлгә ашыру мәсьәләләре буенча җирле үзидарә органнарының эшчәнлеген координацияләргә.

2. Җирле үзидарә органнары дәүләт вәкаләтләрен гамәлгә ашырганда Татарстан Республикасының дәүләт хакимияте органнары түбәндәгеләрне     үтәргә тиеш:

1) үзләренә дәүләт вәкаләтләрен гамәлгә ашыру өчен кирәкле матди чараларны җирле үзидарә органнарына түләүсез файдалануга бирергә; 

2) дәүләт вәкаләтләрен гамәлгә ашыру мәсьәләләре буенча җирле үзидарә органнарының тәкъдимнәрен карарга; 

3) җирле үзидарә органнарының дәүләт вәкаләтләрен гамәлгә ашыруын, шулай ук бирелгән субвенцияләрнең һәм матди чараларның файдаланылуын тикшереп торырга; (3 пункт 2021 елның  16 июлендәге 51-ТРЗ номерлы   Татарстан Республикасы Законы редакциясендә)

4) дәүләт вәкаләтләрен гамәлгә ашыру мәсьәләләре турында җирле үзидарә органнарына аларның гарызнамәләре буенча мәгълүмат бирергә;

5) дәүләт вәкаләтләрен гамәлгә ашырганда җирле үзидарә органнарына консультатив, оештыру һәм методик ярдәм күрсәтергә. 

8 статья. Дәүләт вәкаләтләрен гамәлгә ашыру турында җирле үзидарә органнарының хисап бирү тәртибе (статья 2010 елның 30 июлендәге 62-ТРЗ номерлы Татарстан Республикасы Законы редакциясендә)
Җирле үзидарә органнарына тапшырылган дәүләт вәкаләтләрен гамәлгә ашыру турындагы хисаплар муниципаль районнарның җирле үзидарә органнары тарафыннан Татарстан Республикасы башкарма хакимиятенең финанс сәясәте өлкәсендә вәкаләтле органына Татарстан Республикасы Министрлар Кабинеты билгеләгән рәвештә хисап кварталыннан соң килә торган айның җиденче числосыннан да соңга калмыйча  тапшырыла.
9 статья. Җирле үзидарә органнары тарафыннан дәүләт вәкаләтләрен гамәлгә ашыруны тикшереп тору (статья 2010 елның 30 июлендәге 62-ТРЗ номерлы, 2021 елның  16 июлендәге 51-ТРЗ номерлы  Татарстан Республикасы законнары редакциясендә)
Җирле үзидарә органнарына тапшырылган дәүләт вәкаләтләрен гамәлгә ашыруны тикшереп тору түбәндәгечә башкарыла:

1) Татарстан Республикасы башкарма хакимиятенең финанс сәясәте өлкәсендә вәкаләтле органы тарафыннан:

а) дәүләт вәкаләтләренең җирле үзидарә органнары тарафыннан тиешенчә гамәлгә ашырылуы өлешендә түбәндәге юллар белән: (беренче абзац  2021 елның  16 июлендәге 51-ТРЗ номерлы   Татарстан Республикасы Законы редакциясендә)

дәүләт вәкаләтләрен гамәлгә ашыру турында кирәкле документлар, хисаплар һәм мәгълүмат соратып алу; (икенче абзац 2021 елның 16 июлендәге 51-ТРЗ номерлы   Татарстан Республикасы Законы редакциясендә)

«Россия Федерациясендә җирле үзидарә оештыруның гомуми принциплары турында» 2003 елның 6 октябрендәге 131-ФЗ номерлы Федераль законның 77 статьясында каралган тәртиптә тикшерүләр үткәрү;

хокук бозуларны бетерү һәм аларны кисәтү буенча кирәкле чаралар күрү;

дәүләт вәкаләтләрен гамәлгә ашыру буенча җирле үзидарә органнары эшчәнлегенә анализ ясау һәм күрсәтелгән органнарның  эшчәнлеген камилләштерү яисә дәүләт вәкаләтләрен гамәлгә ашыруын туктату буенча законнарда билгеләнгән тәртиптә тәкъдимнәр кертү; (бишенче абзац 2021 елның  16 июлендәге 51-ТРЗ номерлы   Татарстан Республикасы Законы редакциясендә)

б) Россия Федерациясе бюджет законнарына һәм бюджет хокук мөнәсәбәтләрен җайга сала торган башка норматив хокукый актларга нигезләнеп, дәүләт вәкаләтләрен гамәлгә ашыру өчен бирелгән субвенцияләрдән файдалану өлешендә; («б» пунктчасы 2021 елның  16 июлендәге 51-ТРЗ номерлы   Татарстан Республикасы Законы редакциясендә)
(1 пункт 2020 елның 21 июлендәге 45-ТРЗ номерлы Татарстан Республикасы Законы редакциясендә) 
2) әлеге Закон белән каралган дәүләт вәкаләтләрен тәэмин итү өчен Татарстан Республикасы милкендәге матди чараларны җирле үзидарә органнарына бушлай файдалануга тапшырган очракта, Татарстан Республикасы башкарма хакимиятенең мөлкәти мөнәсәбәтләр өлкәсендә вәкаләтле органы тарафыннан – дәүләт вәкаләтләрен гамәлгә ашыру өчен җирле үзидарә органнарына тапшырылган дәүләт мөлкәтенең сакланышы һәм тиешенчә файдаланылуы өлешендә, түбәндәге юллар белән:

дәүләт вәкаләтләрен гамәлгә ашыру турында кирәкле документларны, хисапларны һәм мәгълүматны соратып алу; (икенче  абзац 2021 елның 16 июлендәге 51-ТРЗ номерлы  Татарстан Республикасы Законы редакциясендә)

«Россия Федерациясендә җирле үзидарә оештыруның гомуми принциплары турында» 2003 елның 6 октябрендәге 131-ФЗ номерлы Федераль законның 77 статьясында каралган тәртиптә тикшерүләр үткәрү; 
(1 пункт 2020 елның 21 июлендәге 45-ТРЗ номерлы Татарстан Республикасы Законы редакциясендә)

хокук бозуларны бетерү һәм аларны кисәтү буенча тиешле чаралар күрү.
10 статья. Дәүләт вәкаләтләрен җирле үзидарә органнары тарафыннан гамәлгә ашыруны туктату шартлары һәм тәртибе (статья 2021 елның  16 июлендәге 51-ТРЗ номерлы Татарстан Республикасы Законы редакциясендә)
1. Җирле үзидарә органнары тарафыннан дәүләт вәкаләтләрен гамәлгә ашыру түбәндәге очракларда Татарстан Республикасы законы белән туктатыла:
1) дәүләт вәкаләтләрен җайга салу өлкәсендә законнар таләпләре җирле үзидарә органнары тарафыннан үтәлмәгән яисә тиешенчә үтәлмәгән очракта; 
(1 пункт 2021 елның  16 июлендәге 51-ТРЗ номерлы Татарстан Республикасы Законы редакциясендә)
2) җирле үзидарә органнары һәм аларның вазыйфаи затлары дәүләт вәкаләтләрен гамәлгә ашыру мәсьәләләре буенча законнарны, шулай ук әлеге Законны бозу очракларын бетерү турындагы күрсәтмәләрне үтәмәгән очракта; 
(2 пункт 2021 елның  16 июлендәге 51-ТРЗ номерлы Татарстан Республикасы Законы редакциясендә)
3) федераль законнар яисә Татарстан Республикасы законнары дәүләт вәкаләтләрен  җирле үзидарә органнары тарафыннан үтәү мөмкинлеген юкка чыгарырлык итеп үзгәртелгәндә. 
2. Җирле үзидарә органнары тарафыннан дәүләт вәкаләтләрен гамәлгә ашыру туктатылганнан соң күрсәтелгән вәкаләтләрне гамәлгә ашыру өчен бирелгән файдаланылмый калган субвенцияләр, шулай ук матди чаралар кире  кайтарып бирелә. (2 өлеш 2021 елның  16 июлендәге 51-ТРЗ номерлы Татарстан Республикасы Законы редакциясендә)
3. Җирле үзидарә органнары тарафыннан дәүләт вәкаләтләрен гамәлгә ашыру мәсьәләләре буенча законнар таләпләре үтәлмәгән яисә тиешенчә үтәлмәгән очракта, Татарстан Республикасы башкарма хакимиятенең финанс сәясәте өлкәсендә вәкаләтле органы һәм (яисә) Татарстан Республикасы башкарма хакимиятенең мөлкәти мөнәсәбәтләр өлкәсендә вәкаләтле органы күрсәтелгән хокук бозулар ачыкланган көннән ун  көн эчендә җирле үзидарә органнарына аларны бетерү турында күрсәтмә җибәрә. (3 өлеш 2010 елның 30 июлендәге 62-ТРЗ номерлы, 2021 елның 16 июлендәге 51-ТРЗ номерлы Татарстан Республикасы законнары редакциясендә)
4.  Ачыкланган хокук бозуларны бетерү турындагы күрсәтмә, җирле үзидарә органына кергән көненнән ун көннән дә соңга калмыйча,  һичшиксез каралырга тиеш. Күрсәтмәне карау нәтиҗәләре турында Татарстан Республикасы башкарма хакимиятенең күрсәтмә җибәргән вәкаләтле органына кичекмәстән язма рәвештә хәбәр ителә. (4 өлеш 2010 елның 30 июлендәге 62-ТРЗ номерлы Татарстан Республикасы Законы редакциясендә)
5. Әлеге статьяның 1 өлешендә каралган очракларда Татарстан Республикасы башкарма хакимиятенең финанс сәясәте өлкәсендә вәкаләтле органы һәм (яисә) Татарстан Республикасы башкарма хакимиятенең мөлкәти мөнәсәбәтләр өлкәсендә вәкаләтле органы Татарстан Республикасы Министрлар Кабинетына җирле үзидарә органнары тарафыннан дәүләт вәкаләтләрен  гамәлгә ашыруны туктату турында тәкъдим һәм Татарстан Республикасының тиешле закон проектын кертә. (5 өлеш 2010 елның 30 июлендәге 62-ТРЗ номерлы Татарстан Республикасы Законы редакциясендә)
11 статья. Үз көчен югалткан. – 2013 елның 16 октябрендәге 79-ТРЗ номерлы Татарстан Республикасы Законы.
Татарстан Республикасы

      М.Ш.Шәймиев
Казан, Кремль
2006 елның 11 декабре

№ 78-ТРЗ
«Татарстан Республикасы муниципаль районнарының җирле үзидарә органнарына территорияләрендә хәрби комиссариатларның структур бүлекләре булмаган җирлекләрнең җирле үзидарә органнары тарафыннан беренчел хәрби исәпкә алуны башкаруга Россия Федерациясе вәкаләтләрен гамәлгә ашыру өчен муниципаль район составына керүче җирлекләр бюджетларына субвенцияләр исәпләү һәм бирү буенча Татарстан Республикасы дәүләт вәкаләтләрен бирү турында» Татарстан Республикасы Законына 1 нче кушымта
(кушымта 2021 елның  16 июлендәге 
51-ТРЗ номерлы Татарстан Республикасы Законы редакциясендә)
Территорияләрендә хәрби комиссариатларның структур бүлекләре булмаган җирлекләрнең җирле үзидарә органнары тарафыннан беренчел хәрби исәпкә алуны башкаруга Россия Федерациясе вәкаләтләрен гамәлгә ашыру өчен җирлек бюджетына муниципаль район бюджетыннан субвенция исәпләү 

методикасы
1. Территорияләрендә хәрби комиссариатларның структур бүлекләре булмаган җирлекләрнең җирле үзидарә органнары тарафыннан беренчел хәрби исәпкә алуны башкаруга Россия Федерациясе вәкаләтләрен гамәлгә ашыру өчен i-җирлеге бюджетына субвенция күләме (Si) түбәндәге формула белән билгеләнә: 
                  Si = (Nосвоб.i + Nсовм.i x ki) x Fi,

                         ki = tсовм.i / tосвоб.,

монда:

Nосвоб.i – i-җирлегендә җирле үзидарә органында даими эшләүче хәрби исәпкә алу хезмәткәрләре саны;

Nсовм.i – i-җирлегендә җирле үзидарә органында беренчел хәрби исәпкә  алу эшен өстәмә эш итеп  башкаручы хезмәткәрләр саны;

ki – эш вакыты коэффициенты;
tсовм.i – i-җирлегендә җирле үзидарә органында беренчел хәрби исәпкә  алу эшен өстәмә эш итеп башкаручы бер хезмәткәргә кирәкле вакыт (елына иң күбе   792 сәгать); 

tосвоб. –  елдагы эш вакыты нормативы, ул 1980 сәгать тәшкил итә (елдагы 247,5 эш көне һәм көненә 8 эш сәгате тапкырчыгышы);

Fi – i-җирлегендә җирле үзидарә органының бер хәрби исәпкә алу хезмәткәрен тоту чыгымнары.

2. I-җирлегендә җирле үзидарә органының бер хәрби исәпкә алу хезмәткәрен тоту чыгымнары (Fi) түбәндәге формула буенча билгеләнә:

             Fi = ЗПi + Аi + Сi + Тi + Кi + КомУi + МЗi,

монда:

ЗПi – бер хәрби исәпкә алу хезмәткәре хезмәтенә түләү чыгымнары, хезмәткә түләү фондына тиешле исәпләүләрне дә кертеп;

Аi – бүлмәләрне арендалаган өчен түләү чыгымнары;

Сi – элемтә хезмәтләре өчен түләү чыгымнары;

Тi – транспорт хезмәтләре өчен түләү чыгымнары;

Кi – командировка чыгымнары;

КомУi – коммуналь хезмәтләр өчен түләү чыгымнары;

МЗi – җиһаз, инвентарь, оештыру техникасы, элемтә чаралары, чыгым материаллары белән тәэмин итү чыгымнары.

«Татарстан Республикасы муниципаль районнарының җирле үзидарә органнарына территорияләрендә хәрби комиссариатларның структур бүлекләре булмаган җирлекләрнең җирле үзидарә органнары тарафыннан беренчел хәрби исәпкә алуны башкаруга Россия Федерациясе вәкаләтләрен гамәлгә ашыру өчен муниципаль район составына керүче җирлекләр бюджетларына субвенцияләр исәпләү һәм бирү буенча Татарстан Республикасы дәүләт вәкаләтләрен бирү турында» Татарстан Республикасы Законына 2 нче кушымта (кушымта 2021 елның  16 июлендәге 51-ТРЗ номерлы Татарстан Республикасы Законы редакциясендә)
     Территорияләрендә хәрби комиссариатларның структур бүлекләре булмаган җирлекләрнең җирле үзидарә органнары тарафыннан беренчел хәрби исәпкә алуны башкаруга Россия Федерациясе вәкаләтләрен гамәлгә ашыру өчен муниципаль район составына керүче җирлекләр бюджетларына тапшырыла торган Татарстан Республикасы бюджетыннан муниципаль районнар бюджетларына субвенцияләр исәпләү методикасы
1. Әлеге Методика территорияләрендә хәрби комиссариатларның структур бүлекләре булмаган җирлекләрнең җирле үзидарә органнары тарафыннан беренчел хәрби исәпкә алуны башкаруга Россия Федерациясе вәкаләтләрен гамәлгә ашыру өчен муниципаль район составына керүче җирлекләр бюджетларына субвенцияләрне исәпләү һәм бирү буенча Татарстан Республикасы дәүләт вәкаләтләрен гамәлгә ашыруга Татарстан Республикасы бюджетыннан муниципаль районнар бюджетларына бирелә торган субвенцияләрне исәпләү өчен каралган.

2. Муниципаль берәмлекләр бюджетларына дәүләт вәкаләтләрен гамәлгә ашыру өчен бирелә торган субвенцияләрнең гомуми күләме (Sобщ) түбәндәге формула буенча билгеләнә:

монда:

Sрi – i-муниципаль районы бюджетына бирелә торган субвенция күләме;

n – дәүләт вәкаләтләре бирелгән муниципаль районнар саны.
3. I-муниципаль районы бюджетына бирелә торган субвенция күләме (Spi) түбәндәге формула буенча билгеләнә:
Sрi = (Nосвобi + Nсовмi x ki) x Fi,

монда:

Nосвобi – i-муниципаль районында җирлекләрнең җирле үзидарә органнарында даими эшләүче хәрби исәпкә  алу хезмәткәрләре саны;

Nсовмi –  i-муниципаль районында җирлекләрнең җирле үзидарә органнарында беренчел хәрби исәпкә алу эшен өстәмә эш итеп башкаручы хезмәткәрләр саны;

ki –  эш вакыты коэффициенты;

Fi – i-муниципаль районында җирлекнең җирле үзидарә органында бер хәрби исәпкә алу хезмәткәрен тоту өчен чыгымнар.

4. I-муниципаль районында даими эшләүче хәрби исәпкә алу хезмәткәрләренең һәм  җирлекләрнең җирле үзидарә органында беренчел хәрби исәпкә алу эшен өстәмә эш итеп башкара торган хезмәткәрләрнең саны Россия Федерациясе Хөкүмәте тарафыннан билгеләнгән нормалардан чыгып билгеләнә. 

5. Эш вакыты коэффициенты (ki) түбәндәге формула буенча билгеләнә:

ki = tсовмi / tосвоб,

монда:

tсовмi – i-муниципаль районында җирлекнең җирле үзидарә органында беренчел хәрби исәпкә алу эшен өстәмә эш итеп башкаручы бер хезмәткәргә кирәкле вакыт (елына иң күбе 792 сәгать); 

tосвоб – елдагы эш вакыты нормативы, ул 1980 сәгать тәшкил итә (елдагы 247,5 эш көне һәм көненә 8 эш сәгате тапкырчыгышы).
6. I-муниципаль районында җирлекнең җирле үзидарә органының бер хәрби исәпкә алу хезмәткәрен тоту өчен чыгымнар түбәндәге формула буенча билгеләнә:

Fi = (Fзп + Fаренда + Fсвязь + Fтрансп + Fкр + Fку + Fмо),

монда:

Fзп – бер хәрби исәпкә алу хезмәткәре хезмәтенә түләү чыгымнары, хезмәткә түләү фондына тиешле исәпләүләрне дә кертеп;

Fаренда – бүлмәләрне арендалаган өчен түләү чыгымнары;

Fсвязь – элемтә хезмәтләре өчен түләү чыгымнары; 

Fтрансп – транспорт хезмәтләре өчен түләү чыгымнары; 

Fкр – командировка чыгымнары;

Fку – коммуналь хезмәтләр өчен түләү чыгымнары; 
Fмо – җиһаз, инвентарь, оештыру техникасы, элемтә чаралары, чыгым материаллары белән тәэмин итү чыгымнары.

